
Inatsisartuni ilaasortaq Hans Enoksen, Partii Naleraq 
-/ Maani 
 

Tasiusaq Upernaviup eqqaaniittoq pillugu § 37 naapertorlugu 
apeqquteqaammut akissut 
 

 

Asasara Hans Enoksen 

Tasiusami Upernaviup eqqaaniittumi umiarsualivik pillugu apeqqutinnut qujanaq. 
Apeqqutitit tulleriillugit akineqarput.  

Apeqqut 1:  

Upernaviup eqqaani Tasiusami Royal Greenland-ip tunitsiviata 
talittarfilerneqarnissaanut sanaartornermi aningaasat qanoq annertutigisut 
atorneqarsinnaappat qanorlu akeqarsinnaava? 

Akissut: Tasiusami Upernaviup eqqaaniittumi talittarfiliornissamut aningaasat 
atorneqartussat talittarfiup qanoq ittuunissaa pilersaarusiorneqartullu angissusissaa 
apeqqutaatillugit allanngorangaatsiarsinnaapput. 

Apeqqut 2:  

Naalakkersuisut pilersaaruteqarpat Tasiusami Royal Greenland-ip  tunitsiviata 
talittarfilerneqarnissaanut suliniuteqarnissamut?  

Akissut: Naalakkersuisut maannarpiaq Tasiusami Royal Greenlandip tunitsiviata 
talittarfiliorneqarnissanut immikkut pilersaaruteqanngillat. Umiarsualivinnut pilersaarut, 
qanittukkut saqqummersinneqartussaq, ilaatigut kommuninut 2015-ip naanerani 
tusarniaassutigineqartussaq, nunatsinni illoqarfinni nunaqarfinnilu tamani 
umiarsualivinnik suliaqarfiusoq, taakkununngalu aamma Tasiusaq ilaavoq. 
Immikkoortumut pilersaarummi inassutigineqarpoq, Tasiusami talittarfik pioreersoq 
nutarterneqarluni assigiinngitsunut atugassatut piorsarneqassasoq, taamaalillunilu 
assersuutigalugu aalisakkerinermut sullissinissamut pitsaanerulersinneqassasoq. 
 
Apeqqut 3: 

Aningaasanik talittarfiliornissamut immikkoortitsisoqarniarpaa? 

Akissut: Maannarpiaq Tasiusami nutaamik talittarfiliornissamut aningaasanik 
immikkoortitsinissamut pilersaaruteqartoqanngilaq. Nutarterinissaq piorsaanissarlu 
pilersaarutigineqartoq umiarsualivinnut aningaasaleeqqinnissamut aningaasaliissutit 
aqqutigalugit aningaasalersorneqassaaq. 

